
USAID ndihmon kompanitë e Çairit për akses në financa 

 

Për të siguruar që kompanitë në mbarë Maqedoninë dinë si të arrijnë akses në financa, në 4 mars, në Çair 

u realizua një Konferencë lokale e Platformës Financiare “Akses i suksesshëm në financa”. Përfaqësues të 

bankave dhe Institucioneve udhëheqëse financiare në Maqedoni, përfshirë këtu Banka e Maqedonisë për 

Zhvillim dhe Promovim, NLB Tutunska Banka, TTK dhe Procredit Bank, prezantuan produktet dhe shërbimet e 

përbashkëta financiare për më shumë se 60 kompani të komunës së Çairit. Kjo Konferencë u organizua 

nga Projekti për Konkurrencë i USAID-it në bashkëpunim me Bashkëpunimin Austriak për Zhvillim dhe 

Komunën e Çairit. 

 

“Kompanitë maqedonase kanë nevojë për mjete financiare të cilat do i investojnë në teknologji të reja 

dhe praktika më të avancuara të biznesit me qëllim që të mund të stimulojnë rritjen e tyre dhe mundësitë 

për të konkurruar në tregjet botërore” tha Michael Fritz, Drejtor i Misionit të USAID. “Ne duam të shikojmë se 

si kompanitë Maqedonase konkurrojnë në treg dhe fitojnë, se si kontribuojnë për punësime të reja dhe 

rritjen e eksportit, si dhe për ngritjen e standardeve jetësore në Maqedoni.”  

 

“Kriza globale nuk i anashkaloi kompanitë në komunën tonë, gjë që vështirësoi mundësitë e bizneseve për 

akses në institucionet financiare për të zmadhuar kapitalin operativ” tha Izet Mexhiti, Kryetar i Komunës së 

Çairit. “Duke pasur parasysh këtë, Komuna e Çairit, në bashkëpunim me partnerët tanë, organizoi këtë 

konferencë për të kahëzuar kompanitë në komunën tonë drejt një aksesi të suksesshëm në financa të 

reja.”  

 

“Që nga fillimi i aktiviteteve tona, ProCredit Bank ka miratuar rreth 100,000 kredi për ndërmarrje të vogla 

dhe të mesme, duke mbështetur kështu zhvillimin dhe zgjerimin e tyre në treg.  Kompanitë këtë vit do kenë 

nevojë më të madhe për mbështetje financiare; për këtë arsye ne kemi përgatitur paketa të veçanta të 

biznesit bankar për të mundësuar një shërbim më të mirë bankar për ndërmarrjet e vogla dhe të mesme,” 

tha Valentina Nikovska, Drejtor financiar i  ProCredit bank.           

 

Që nga fillimi i Platformës financiare në shtator të vitit 2008 e deri më sot, Projekti për Konkurrencë i USAID u 

ka ndihmuar 45 kompanive maqedonase në marrjen e kredive bankare dhe shërbimeve lizing në një vlerë 

prej  9.63 milion dollarësh, duke tërhequr kështu investime të reja  me një vlerë totale prej 16.3 milion 

dollarësh.  Këto kompani kanë krijuar 513 vende të reja pune dhe kanë rritur vlerat e eksportit për 8.6 milion 

dollarë. Grupi i ndihmësve financiar të Platformës ka qenë qenësor për ndihmën e dhënë këtyre 

kompanive për të ndërtuar plane të qëndrueshme biznesi dhe për akses në produktet financiare lokale 

për të zgjeruar veprimtaritë e biznesit të tyre. 

 

SHËNIM PËR REDAKTORËT:  
Populli amerikan nëpërmjet USAID, që nga viti 1993 në Maqedoni ka investuar përafërsisht 500 milion dollarë. USAID 
është duke implementuar projekte që nxisin investime, krijojnë vende pune, zvogëlojnë korrupsionin dhe përmirësojnë 

cilësinë  e arsimit në Maqedoni. Këto iniciativa mbështesin tranzicionin e Maqedonisë drejt një demokracie të 

qëndrueshme dhe integrim të suksesshëm në Bashkimin Evropian. USAID mundëson asistencë ekonomike dhe me 

njerëz në më shumë se 100 vende. Për më shumë informacion ju lutemi vizitoni faqen e internetit 

http://macedonia.usaid.gov. 
 


